
BIZKAIKO ALDIZKARI OFIZIALA BAO
2025, apirilak 25. Ostirala78. zk. 1. orr.

I. ATALA
BIZKAIKO LURRALDE HISTORIKOKO FORU ADMINISTRAZIOA

Bizkaiko Foru Aldundia

Herri Administraziorako eta Erakunde Harremanetarako Saila

Herri Administraziorako eta Erakunde Harremanetarako foru diputatuaren 
2949/2025 FORU AGINDUA, apirilaren 16koa, 20. oinarria garatzekoa. Bizkai-
ko Foru Aldundiaren azaroaren 21eko 119/2024 Foru Dekretuko ez-betetzeak 
eta itzulketak.

2024ko abenduaren 2ko Bizkaiko Aldizkari Ofizialean Bizkaiko Foru Aldundiaren 
119/2024 Foru Dekretua argitaratu zen —119/2024 Foru Dekretua, azaroaren 21ekoa, 
zeinaren bidez onartzen baitira erabilera edo zerbitzu publikoei atxikitako azpiegituretan 
udal-eskumeneko inbertsioak sustatzeko xedez Herri Administraziorako eta Erakunde 
Harremanetarako Foru Sailak 2025ean emango dituen dirulaguntzen deialdia eta oinarri 
arautzaileak—.

Dekretu horretako «Ez-betetzeak eta itzulketak» deritzon 20. oinarrian, ez-betetzeak 
mailakatzeko irizpideak daude ezarrita, dirulaguntza ematea dela eta ezarritako baldin-
tzak betetzen ez direnerako.

Alde horretatik, posible denez udalek diruz laguntzeko moduko aurrekontutzat har-
tzea zenbait inbertsio-jarduketak osatutako aurrekontua, beharrezkoa da ez-betetzeetan 
eta itzulketan araututako kasuak garatzea.

Dekretu horren azken xedapenetako lehenengoarekin bat etorriz, Herri Administra-
ziorako eta Erakunde Harremanetarako Saileko foru-diputatuak ahalmena du foru-de-
kretu hura garatu, interpretatu eta betearazteko.

Horren guztiaren ondorioz

ERABAKIA:

1.	 Udalak hasieran aitortu zaion dirulaguntza-eskubidea galduko du, baldin eta diru-
laguntzarako aurrekontua jarduketa batek baino gehiagok osatzen badute eta, jarduketa 
haietakoren bat deialdian ezarritako epean ez esleitzeagatik eta, ondorioz, esleitu gabe-
ko jarduketa horietarako aurrekontua kanpoan geratzeagatik, eskabide horrek entitate 
onuraduna izateko behar diren gutxieneko 20 puntuak lortzen ez baditu. 

2.	 Dirulaguntzarako aurrekontua jarduketa batek baino gehiagok osatzen badute 
eta baten bat deialdian ezarritako epean egikaritu ez baina ordaindu bada, edo zati bat 
bakarrik, dirulaguntzarako eskubidea galduko da, egikaritu ez baina ordaindu diren jar-
duketa horiei dagokienez, epez egikarituta eta ordainduta dagoenak dirulaguntzaren hel-
burua betetzen ez badu edo ezin bada erabilera edo zerbitzu publikorako eman. Epez 
egikarituta eta ordainduta dagoenaren baturak emandako dirulaguntzaren zenbatekoa 
gainditzen badu, ez da itzuli beharko.

Aurreko apartatuetan ezarritakoa baloratzeko, azaroaren 21eko 119/2024 Foru De-
kretuaren 8. oinarrian araututakoa bete beharko da.

Bilbon, 2025eko apirilaren 16an.
Herri Administraziorako 

eta Erakunde Harremanetarako foru diputatua,
AGER IZAGIRRE LOROÑO

